
ERANSKINA: Kontu bateratuei buruzko txostena

(Oharra: Aipatutako eranskinak foru parlamentarien esku daude Legebiltzarreko Zerbitzu Orokorretako bulegoetan eta honako web helbidean: www.cfnavarra.es/camara.comptos).
Txosten exekutiboa edo laburpena

2008ko jarduketa-programari jarraituz, Nafarroako Comptos Ganberak Antsoaingo Udalaren 2008ko ekitaldiko fiskalizazioa egin du.

Antsoaingo Udalak, 2008ko urtarrilaren 1ean, 10.340 biztanle dauzka.

Antsoaingo Udalak, 2008ko ekitaldiaren amaieran, bi erakunde autonomo dauzka: Gazte-Berriak Kirol eta Kultura Patronatua eta Euskara Sustatzeko Patronatua. Izan ere, 2008an, Sexu-hezkuntza eta Jaiotza-kontrolerako Patronatua desegin zen.
Hauexek dira datu ekonomiko aipagarrienak:
· Antsoaingo Udalaren hasierako aurrekontu bateratua 11,5 milioi eurokoa da eta behin betikoa, berriz, 13,3 milioi eurokoa. Betetze maila ehuneko 88 izan da gastuetan eta ehuneko 94, berriz, diru-sarreretan.
· 2007ko ekitaldiari dagokionez, nabarmendu beharra dago bai gastuak bai diru-sarrerak aurreko ekitaldikoak baino handiagoak izan direla, eta aldaketa, bi kasuetan ere, ez dela ehuneko 40 baino handiagoa izan. 

· Aitorturiko betebeharrek 11,7 milioi euro egiten dute; horietatik 3,2 milioi euro langileria gastuei dagozkie, 3,9 milioi euro ondasun arruntetan eta zerbitzuetan eginiko gastuei, eta, azkenik, 3,7 milioi euro inbertsio errealei. Azken horiek, izan ere, ehuneko 195 egin dute gora 2007an eginikoekin alderatuz gero.
· Ekitaldian aitorturiko eskubideak 12,5 milioi eurokoak izan ziren. Horietatik 4,6 milioi euro zerga, tasa eta bestelako diru-sarrerei dagozkie; 3,9 milioi euro transferentziei dagozkie eta 3,7 milioi euro, berriz, inbertsio errealen besterentzeei. 2007ko ekitaldiarekin alderatuta izan den aldaketa positibo garrantzitsuena inbertsio errealen besterentzeei dagokie; izan ere, horiek, 2008an, 0,34 milioi eurokoak izatetik 3,74 milioi eurokoak izatera pasatu ziren. Bariazio negatiboa, berriz, EIOZak ehuneko 34 behera egitea izan da. 
· Aurrekontu emaitza doitua negatiboa izan da: 348.212 euro. 2007an, emaitza hori positiboa izan zen: 333.249 euro.
· Aurrezki garbia, azkeneko ekitaldietan lehenengo aldiz, negatiboa izatera pasa da –ehuneko 0,57–, zeren eta diru-sarrera arruntak ez baitira nahikoak izan funtzionamendu gastuak eta gastu finantzarioak –44.639,40 euro– barneratzeko.
· Diruzaintzako guztizko gerakina positiboa da –5,96 milioi euro– , eta 2008 ehuneko 17 egin du gora. Gastu orokorretarako diruzaintzako gerakina, berriz, 2,5 milioi eurokoa da, eta ehuneko 11 egin du behera.

· Zor bizia, 2008ko abenduaren 31n, 2 milioi eurokoa da, 2007an baino ehuneko 9 txikiagoa. 
· Udalak zorpetzeko duen ahalmena negatiboa izatera pasatu da 2008an, zorpetze-muga jaitsi egin delako.

Egindako fiskalizazio-lanetik ondorioztatzen da, Antsoaingo 2008ko Kontu Orokorrari buruzko iritzi gisa, egoki islatzen duela aurrekontuaren exekuzioa eta ondare-egoera, salbuespen bakarrarekin: inbentarioa gaurkotu gabe dago, nahiz eta hura berrikusi ahal izatea bideratuko luketen lanak egiten ari diren. Legezkotasunari dagokionez, txostenean adierazten da udalaren jarduera araudi indarduna errespetatuz gauzatzen dela.
Azkenik, Antsoaingo Udalak finantza-egoera ona erakusten du. Hala eta guztiz ere, azken ekitaldietan lehenengo aldiz, diru-sarrera arruntak ez dira nahikoak izan funtzionamendu-gastuak eta finantza-gastuak barneratzeko 44.639,40 eurotan; zorpetzeko ahalmena negatiboa izatera pasatu da eta diruzaintzako guztizko gerakinak ehuneko 17 gora egin duen arren, gastu orokorrei dagokienak, berriz, ehuneko 11 egin du behera.

Txostenean sartuta daude, prozedurak hobetze aldera, egokitzat jo diren iruzkinak, ondorioztapenak eta gomendioak.
I. Sarrera

Bere jarduketa-programari jarraikiz, Comptos Ganberak udalaren eta haren erakunde autonomoen –Gazte-Berriak Kirol eta Kultura Patronatua, Euskara Sustatzeko Patronatua– 2008ko kontu orokorraren fiskalizazioa egin du.

Antsoaingo Udalak 10.340 biztanle ditu, eta hauexek dira bertako zifra adierazgarrienak 2008ko abenduaren 31n:
	Entitatea
	Aitortutako betebeharrak
	Aitortutako eskubideak
	Langileak 2008-12-31n

	Udala
	11.053.576,70
	12.339.232,34
	71

	Gazte-Berriak Kirol eta Kultura Patronatua
	498.164,24
	154.997,92
	3

	Euskara Sustatzeko Patronatua
	117.066,85
	42.544,62
	1

	Guztira
	11.668.807,79
	12.536.774,88
	75



Aurreko patronatuez gainera, udalak Sexu-Hezkuntza eta Jaoitza-kontrolerako Patronatua ere bazuen, baina 2008an deuseztatu zen eta 2006tik jardun gabe zegoen.

Udala Iruñerriko Mankomunitatean sarturik dago, eta haren bidez ematen ditu uraren ziklo integralaren zerbitzuak, hiri hondakin solidoen kudeaketa- eta tratamendu-zerbitzuak eta eskualdeko hiri-garraiokoak.

Halaber, Antsoain, Berriozar, Berriobeiti, Itza eta Txulapaingo Gizarte Zerbitzuen Mankomunitatean parte hartzen du. Horren bidez emaniko zerbitzuak dira etxez etxeko laguntza, drogamenpekotasun-programa, abegi eta gizarte-orientazioa, haurtzaroa eta familia, gizarteratzea eta lan munduan sartzea, babestutako enplegu soziala eta herritar etorkinekiko ekintzak.

Etxebizitzak eta Eraikinak Zaharberritzeko Bulegoan ere parte hartzen du. Bulego hori Burlatan dago kokatuta. Halaber, ANIMSA sozietate publikoan parte hartzen du (informatikako zerbitzuak).
Toki entitateari aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko 11/2004 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutua onesten duena.
· Kontratu Publikoei buruzko 6/2006 Foru Legea.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2008ko aurrekontuaren exekuzio oinarriak eta gainerako barne araudia.

Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarrenean, Antsoaingo Udalaren eta haren erakunde autonomoen finantza egoera nagusiak azaltzen dira. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.

Halaber, eranskin batean sartu da udalak 2008ko ekitaldiko kontuekin eginiko oroitidazkia.

Azterketa lana 2008ko ekainean eta uztailean egin dugu, batez ere.
Udaleko eta haren menpeko erakunde autonomoetako langileei eskerrak ematen dizkiegu lan hau egiteko eman diguten laguntzarengatik.
II.  Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Antsoaingo Udalaren 2008ko ekitaldiko kontu orokorraren erregulartasun-fiskalizazioa (finantzarioa eta legezkotasunari buruzkoa) egin dugu.

Txostenaren helburua da honako hauei buruzko gure iritzia adieraztea: 

a) Fiskalizatutako entitatearen kontu orokorrak fidelki islatzen ote duen alderdirik behinenetan entitatearen egoera ekonomiko-finantzarioa, haren aurrekontuaren likidazioa eta lorturiko emaitzak, eta guztiok onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Entitateak 2008an izandako jarduerari aplikatzekoa zaion legediaren betetze-maila.
c) 2008ko abenduaren 31n udalak zeukan egoera finantzarioa.
d) Azken fiskalizazio-txostenetan emandako gomendioak noraino bete diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa

Comptos Ganberak Antsoaingo Udalaren Kontu Orokorraren fiskalizazioa egin du –kontu horretan sartuta daude udalarena berarena eta haren erakunde autonomoena–.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontu-emaitza eta udalaren eta haren erakunde autonomoen diruzaintza-gerakina.
· Entitatearen eta haren erakunde autonomoen egoera-balantzea.
· Entitatearen eta haren erakunde autonomoen galera eta irabazien kontua.
· Zorraren egoera-orria eta oroitidazkia.
Udalak kontabilitate publikoari buruzko plan orokorra ezarrita dauka, eta horrekin kudeatzen da, halaber, erakunde autonomoen kontabilitatea; erakunde horiek organo-kode baten bidez identifikatzen dira.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Zehazki, udalari eta bere erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitatea eta barne-kontroleko alderdi nabarmenenak.
IV. Iritzia

Egin dugun lanaren norainokoarekin bat, Antsoaingo Udalaren 2008ko ekitaldiko kontu orokorra aztertu dugu. Kontu hori prestatzea, bai eta haren edukia ere, udalaren ardura da, eta laburbilduta jasota dago txosten honen V. atalean.

Gure lanaren emaitza gisa, honako iritzi honetara iritsi gara:
IV.1. Udalaren 2008ko ekitaldiko kontu orokorra
Udalaren jabetzapeko ondasunen inbentarioa 1995ekoa da. Ibilgetuko kontuen zati bat aztertzen ari da. Horrek bidea emanen luke hura gaurkotzeko. 


Aurreko lerrokadan aipaturiko salbuespenarengatik izan ezik, udalaren 2008ko ekitaldiko Kontu Orokorrak fidelki islatzen ditu, alderdirik behinenetan, gastuen eta diru-sarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate publikoko printzipio eta arauei jarraituz.

IV.2 Legezkotasuna

Eginiko lanaren norainokoaren neurrian, esan daiteke 2008an udalaren jarduera ekonomiko eta finantzarioa oro har legezkotasun printzipioari jarraituz egin dela.
IV. 3 2008ko abenduaren 31ko finantza-egoera
Antsoaingo Udalak, ikuspuntu finantzariotik, Comptos Ganbera honek aurreko txostenetan adierazi duen bezala, finantza-egoera ona dauka. Hala eta guztiz ere, azken ekitaldietan lehenengo aldiz, diru-sarrera arruntak ez dira nahikoak izan funtzionamendu-gastuak eta finantza-gastuak barneratzeko 44.639,40 eurotan; zorpetzeko ahalmena negatiboa izatera pasatu da eta diruzaintzako guztizko gerakinak ehuneko 17 gora egin duen arren, gastu orokorrei dagokienak, berriz, ehuneko 11 egin du behera.
Ondoren, datu ekonomiko aipagarrienetako batzuk azalduko ditugu:
Antsoaingo Udalaren hasierako aurrekontu bateratua 11,5 milioi eurokoa da eta behin betikoa, berriz, 13,3 milioi eurokoa. Aurrekontu-aldaketek 1,8 milioi euro egiten dute, eta, batez ere, inbertsio errealen 6. kapituluan izan dute eragina.
Aitorturiko betebeharrek 11,7 milioi euro egiten dute eta aitorturiko eskubideek, berriz, 12,5 milioi euro. Betetze maila ehuneko 88 izan da gastuetan eta ehuneko 94, berriz, diru-sarreretan. 

2007ko ekitaldiarekin alderatuta, nabarmendu beharra dago gastuen aurrekontuak eta diru-sarreren aurrekontuak gora egin dutela, bi kasuetan % 40 baino gehiago.  

Gastuen kapituluen artean, garrantzitsuenak honakoak dira: ondasun arruntei eta zerbitzuei dagozkienak (guztira aitorturiko guztizkoaren ehuneko 33 egiten dute(; langileei dagozkienak (ehuneko 28( eta inbertsio errealei dagozkienak (ehuneko 32(. Azken horiek ehuneko 195 egin dute gora 2007an eginiko inbertsioen aldean, eta ondasun arruntetan eta zerbitzuetan eginiko gastuek, berriz, ehuneko 20 egin dute gora.
Diru-sarrerei dagokienez, ehuneko 21 zuzeneko eta zeharkako zergetatik heldu dira; ehuneko 30, berriz, inbertsio errealen besterentzetik, eta ehuneko 31, azkenik, transferentzietatik. 2007ko ekitaldiarekin alderatuta izan den aldaketa positibo garrantzitsuena inbertsio errealen besterentzeei dagokie; izan ere, horiek, 2007an, 0,34 milioi eurokoak izatetik 2008an 3,74 milioi eurokoak izatera pasatu ziren. Bariazio negatiboa, berriz, EIOZak ehuneko 34 behera egitea izan da. 
Aurrekontu emaitza doitua negatiboa izan da: 348.212 euro (ikus V 2 epigrafea). 2007an, emaitza hori positiboa izan zen: 333.249 euro.
Aurrezki garbia, azkeneko ekitaldietan lehenengo aldiz, negatiboa izatera pasa da –ehuneko 0,57–, zeren eta diru-sarrera arruntak ez baitira nahikoak izan funtzionamendu gastuak eta gastu finantzarioak –44.639,40 euro– barneratzeko.
2008ko ekitaldiaren amaiera aldean, diruzaintzako guztizko gerakina (ikus V. 3 epigrafea) 5,96 milioi  eurokoa da. Horietatik, gastu orokorretarako diruzaintzako gerakinari 2,5 milioi euro dagozkie. 2007. urtearekin alderatuta, diruzaintzako guztizko gerakinak ehuneko 17 egin du gora; gastu orokorretarako diruzaintzako gerakinak, berriz, ehuneko 11 egin du behera.
Ekitaldiko zama finantzarioak ehuneko 18 egin du gora, eraikuntza-enpresa bati ordaindutako berandutzako interesen ondorioz; horiek, hain zuzen ere, epai judizial irmo batez aitortu zitzaizkion enpresari.
2008ko abenduaren 31n, zor bizia 2.015.314 eurokoa zen. Zorpetzearen maila ehuneko 3,8an dago; zorpetzeko muga, berriz, ehuneko 3,2an. Azken ekitaldietan, lehenengo aldiz, udalak zorpetzeko ahalmen negatiboa dauka.
IV.4. Aurreko txostenetan emandako gomendioen betetzea.

2007ko ekitaldiari buruzko txostena 2008ko azaroan egin ezenez, 2006ko ekitaldiko gomendioen betetze-maila egiaztatzea izan da gure lanaren ardatza. 
Oro har, 2006ko ekitaldiari buruzko fiskalizazio-txostenean jasotako gomendioak aplikatzeko beharrezkoak diren neurriak hartzen ari dira; funtsean, inbentarioari dagozkionak. Hala ere, oraindik indardun diren gomendioak txosten honetako VI. puntuan jasota daude. 

V. 2008ko kontu orokor bateratuaren laburpena
V.1. Aurrekontuaren betetze-maila
Gastuak kapitulu ekonomikoen arabera
	Gastuen kapituluak
	Hasierako aurreikuspena
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordaindutakoa
	Ordainketak (%)
	Ordaintzeko dagoena

	
	
	
	
	
	
	
	
	

	1
	Langileria gastuak
	3.649.791
	(45.882)
	3.603.909
	3.242.892
	90
	3.196.493
	99
	 46.399

	2
	Ondasun arrunten eta zerbitzuen gastuak
	4.077.175
	24.591
	4.101.766
	3.892.139
	95
	3.471.448
	89
	420.691

	3
	Finantza-gastuak
	141.402
	19.271
	160.673
	156.182
	97
	103.907
	67
	52.275

	4
	Transferentzia arruntak
	606.873
	15.180
	622.053
	484.127
	78
	462.439
	95
	21.688

	6
	Inbertsio errealak
	2.864.476
	1.780.414
	4.644.890
	3.749.713
	81
	2.846.047
	76
	903.666

	9
	Finantza-pasiboak
	148.348
	-
	148.348
	143.755
	97
	143.755
	100
	-

	
	Gastuak, guztira
	11.488.065
	1.793.574
	13.281.639
	11.668.808
	88
	10.224.089
	88
	1.444.719


Diru-sarrerak kapitulu ekonomikoen arabera

Diru-sarreren kapituluak

	
	Hasierako aurreikuspena
	Aldaketak
	Behin betiko aurreikuspenak
	Aitorturiko eskubide garbiak
	Betetakoa (%)
	Kitatutakoa, guztira
	Kobran-tzak (%)
	Kobratzeko dagoena

	
	
	
	
	
	
	
	
	

	1
	Zuzeneko zergak
	2.349.236
	-
	2.349.236
	1.909.214
	81
	1.663.647
	87
	245.567

	2
	Zeharkako zergak
	965.000
	-
	965.000
	668.191
	69
	350.476
	52
	317.715

	3
	Tasak, prezio publikoak eta beste diru-sarrera batzuk
	2.754.015
	-
	2.754.015
	2.037.563
	74
	1.819.119
	89
	218.444

	4
	Transferentzia arruntak
	2.896.552
	4.513
	2.901.065
	2.962.109
	102
	2.798.373
	94
	163.736

	5
	Ondarezko diru-sarrerak eta herri-lurren aprobetxamendua.
	126.259
	-
	126.259
	297.378
	236
	277.386
	93
	19.992

	6
	Inbertsio errealak besterentzea
	2.007.000
	255.097
	2.262.097
	3.746.901
	166
	3.746.901
	100
	-

	7
	Kapital-transferentziak
	390.003
	85.303
	475.306
	915.419
	193
	688.418
	75
	227.001

	8
	Finantza-aktiboak
	-
	1.448.661
	1.448.661
	-
	0
	-
	-
	-

	Diru-sarrerak, guztira
	11.488.065
	1.793.574
	13.281.639
	12.536.775
	94
	11.344.320
	90
	1.192.455


V.2. Aurrekontu-emaitza
	Aitorturiko eskubideak (2008)
	12.536.775

	(Aitorturiko betebeharrak, 2008)
	(11.668.808)

	
	

	Aurrekontu-emaitza
	867.967

	
	 

	(Urteko finantzaketa-desbideraketa positiboak)
	(2.259.188)

	Urteko desbideratze finantzario negatiboak
	979.296

	
	 

	Diruzaintzako gerakinarekin finantzaturiko gastuak
	63.713

	
	 

	Aurrekontu-emaitza doitua
	(348.212)


V.3 Diruzaintzako gerakinaren egoera-orria
	Kontzeptua
	Saldoa

	
	+ Indarreko ekitaldiko eskubideak, kobratzeko daudenak
	1.195.833

	
	+ Itxitako ekitaldiko eskubideak, kobratzeko daudenak
	1.171.479

	
	+ Aurrekontuz kanpoko diru-sarrerak
	219.857

	
	+ Ordainketen itzulketak
	210

	
	- Bilketa zaileko eskubideak 
	(599.737)

	
	- Aplikatzeke dauden diru-sarrerak 
	-

	+ Kobratzeko dauden eskubideak
	1.987.642

	
	- Indarreko ekitaldiko betebeharrak, ordaintzeko daudenak
	(1.444.930)

	
	- Itxitako ekitaldiko betebeharrak, ordaintzeko daudenak
	(221.627)

	
	- Diru-sarreren itzulketak
	(3.379)

	
	+ Aplikatzeko dauden gastuak
	184

	
	- Aurrekontuz kanpoko gastuak
	(420.547)

	- Ordaintzeko dauden betebeharrak
	(2.090.299)

	+ Diruzaintzako funts likidoak
	6.063.646

	+ Finantziazio-desbideraketa metatu negatiboak
	-

	= Diruzaintzako gerakina, orotara
	5.960.989

	Finantzaketa atxikia duten gastuen diruzaintza-gerakina
	-

	Diruzaintza-gerakina, baliabide atxikiak direla-eta
	3.467.927

	Gastu orokorretarako diruzaintza-gerakina
	2.493.062


V.4. Egoerari buruzko balantzea
AKTIBOA
	Izena
	2008
	2007
	Aldea

	         1
	Ibilgetu materiala
	22.346.441
	22.069.453
	276.988

	         2
	Ibilgetu ez-materiala
	527.414
	519.271
	8.143

	         3
	Erabilera orokorrerako azpiegiturak eta ondasunak
	35.977.293
	34.548.719
	1.428.574

	         4
	Herri-ondasunak
	15.730
	15.731
	-1

	         5
	Ibilgetu finantzarioa
	2.342
	2.342
	

	        A
	IBILGETUA
	58.869.220
	57.155.516
	1.713.704

	
	
	
	
	

	         7
	Izakinak
	-
	-
	-

	         8
	Zordunak
	2.587.379
	2.543.225
	44.154

	         9
	Kontu finantzarioak
	6.064.249
	4.980.454
	1.083.795

	       10
	Egoera iragankorrak, aldizkatzeak eragindako doitzeak
	-
	-
	-

	       11
	Aplikatzeko dagoen emaitza
	-
	-
	-

	       H 
	ZIRKULATZAILEA
	8.651.628
	7.523.679
	1.127.949

	 
	 
	
	
	

	AKTIBOA, GUZTIRA
	67.520.848
	64.679.195
	2.841.653


PASIBOA
	Izena
	2008
	2007
	Aldea

	       1
	Ondarea eta erreserbak
	56.759.953
	56.145.710
	614.243

	       2
	Ekitaldiko emaitza ekonomikoak (etekina)
	1.623.428
	608.013
	1.015.415

	       3
	Kapital-dirulaguntzak
	5.031.670
	4.055.129
	976.541

	       A
	FUNTS BEREKIAK
	63.415.051
	60.808.852
	2.606.199

	
	
	
	
	

	       4
	Jasotako prestamenak, maileguak, fidantzak eta gordailuak
	2.015.314
	2.159.069
	(143.755)

	      H 
	EPE LUZEKO HARTZEKODUNAK
	2.015.314
	2.159.069
	(143.755)

	
	
	
	
	

	       5
	Itxitako aurrekontuetako hartzekodunak eta aurrekontuez kanpokoak
	2.090.483
	1.351.274
	739.209

	       6
	Aplikatzeko dauden kontusailak eta aldizkatzearen ondoriozko doitzeak
	-
	360.000
	(360.000)

	      D
	EPE LABURREKO HARTZEKODUNAK
	2.090.483
	1.711.274
	379.209

	
	
	
	
	

	PASIBOA, GUZTIRA
	67.520.848
	64.679.195
	2.841.653


V.5. Ekonomia- eta ondare-emaitza
	Izena
	2008
	2007

	      61-
	Langileria gastuak
	(3.308.143)
	(3.047.641)

	      62-
	Finantza-gastuak
	(156.182)
	(98.297)

	      63-
	Zergak
	(25.319)
	(28.492)

	      64-
	Kanpoko lan, hornidura eta zerbitzuak
	(3.801.569)
	(3.142.808)

	      67-
	Transferentzia arruntak
	(484.128)
	(440.559)

	      69-
	Amortizaziorako zuzkidura
	(1.140.620)
	(1.075.329)

	
	
	
	

	
	GASTU ARRUNTAK, GUZTIRA
	(8.915.961)
	(7.833.126)

	      70-
	Salmentak
	1.426.208
	1.321.994

	      71-
	Ondasunaren eta enpresaren errenta
	896.401
	738.341

	      72-
	Produkzioari eta inportazioari loturiko tributuak
	1.817.412
	2.061.130

	      73-
	Errentaren eta ondarearen gaineko zerga arruntak
	416.375
	379.904

	      76-
	Transferentzia arruntak
	2.962.109
	2.661.659

	      77-
	Kapitalaren gaineko zergak
	343.618
	356.861

	      78-
	Beste diru-sarrera batzuk
	(48.791)
	848.063

	
	
	
	

	
	DIRU-SARRERA ARRUNTAK, GUZTIRA
	7.813.332
	8.367.952

	
	
	
	

	EKITALDIKO EMAITZA ARRUNTAK 

(saldo hartzekoduna)
	(1.102.629)
	534.826

	
	
	
	

	
	Ibilgetuko elementuak, dohainikako eskurapenak
	2.845.281
	80.892

	
	Bestelako abonu-arrazoiak
	-
	(508)

	
	
	
	

	EKITALDIKO APARTEKO EMAITZAK 

(saldo hartzekoduna)
	2.845.281
	80.384

	
	
	
	

	
	Bestelako abonu-arrazoiak
	-
	

	
	Itxitako aurrekontuetako eskubide eta betebeharren aldaketa
	(119.224)
	(7.198)

	
	
	
	

	ETEKIN GARBIA, GUZTIRA (saldo hartzekoduna)
	1.623.428
	608.012

	
	
	
	


VI. Iruzkinak, ondorioztapenak eta gomendioak
Jarraian azaltzen dira, kudeaketa-arlo garrantzitsuenetako bakoitzerako, gure aburuz udalak bere egin behar dituen gomendio nagusiak, bere antolaketa, prozedura, kontabilitate- eta barne-kontroleko sistemak hobetzeko.
VI.1. Alderdi orokorrak
2008ko ekitaldirako aurrekontuaren proiektua udaleko Osoko Bilkurak onetsi zuen 2008ko otsailaren 27an, eta apirilean hartu zuen indarra. Hori dela eta, ez zen legez ezarritako epeetan onetsi.
Hona gure gomendioak:
· Aurrekontua eta hari dagozkion eranskinak onetsi behar dira haiek aplikatu behar diren ekitaldia hasi baino lehen.
· Kutxako kontaketa aldizkakoak dokumentatzea. 
VI.2 Langileak
Langile-gastuek 3.242.892 euro egin dute, eta ekitaldian aitorturiko betebehar guztien ehuneko 28 egiten dute. 2007. urtearen aldean, ehuneko 10 egin du gora.
Nominaren prestaketa eta kontrola kontabilitatekoaz beste aplikazio informatiko baten bidez egiten dira, eta, horrenbestez, datuak eskuz erregistratu behar izaten dira.
Hona gure gomendioak:
· Beharrezkoak diren prozedurak ezartzea, nominen aplikazioak datuak automatikoki pasa ditzan kontabilitatera, eskuz eginez gero egin daitezkeen akatsak saihesteko. 
VI.3. Ondasun arruntetako eta zerbitzuetako gastuak
2008ko ekitaldian ondasun arruntengatik eta zerbitzuengatik aitorturiko betebeharrek 3.892.139 euro egiten dute, eta aurrekontuan exekutatu den guztiaren ehuneko 33 egiten dute. Betetze maila ehuneko 95ekoa izan da eta 2007. urtearen aldean, ehuneko 20ko igoera izan da.
Hauxe da banaketa:
	
	Aitortutako obligazioak
2008an

	Errentamenduak
	67.384

	Konponketak, mantentze-lanak eta zaintza
	397.495

	Materiala, hornidurak eta bestelakoak
	3.354.792

	Zerbitzuaren ondoriozko kalteordainak
	65.251

	Argitalpen gastuak
	7.217


Udalean prozedura normalizatua aplikatzen da erosketen kudeaketarako, eta idatziz agertzen da izapideak eta arloak zein diren.

Zerbitzuak kontratatzeko espediente hauek aztertu ditugu:
	Kontratua
	Prozedura
	Adjudikazioa

	Kulturaren, kirolaren eta zaintzaren arloko hainbat zerbitzu
	Irekia
	963.736

	Gaztediaren etxea
	Irekia
	143.557

	Hiriko garbiketa
	Irekia
	253.727

	Berdeguneak mantentzeko zerbitzua
	Irekia
	105.825



Horiek aztertuta, ondorioztapena da kontratua legeak eskatzen duenari jarraikiz izapidetu dela.
VI.4 Inbertsioak
2008. urterako aurreikusitako inbertsioen ehuneko 81 bete da, eta 3.749.713 euro egin dute, hain zuzen ere 2008ko ekitaldian aitorturiko betebehar guztien ehuneko 32.  2007. urtearen aldean, ehuneko 195 egin dute gora.
Inbertsio horien xedeari dagokionez, 1.421.351 euro erabilera publikoko inbertsioetarako dira eta 2.262.805 euro berriz, zerbitzuen funtzionamenduari lotuta daude.
Hurrengo inbertsio-espedientea aztertu dugu.
	Kontratua
	Prozedura
	Lizitazioa
	Adjudikazioa

	Nabe gisako biltegi bat eraikitzea
	Irekia
	750.000
	743.396



Horiek aztertuta, ondorioztapena da kontratua legeak eskatzen duenari jarraikiz izapidetu dela.
Halaber, egiaztatu da kontabilitateko oharren euskarri dokumentala egokia dela; guztira, 2.302.591 euro dira, eta haien artean dago Nafarroako Auzitegi Nagusiko Administrazioarekiko Auzien Salak 2008ko abenduaren 30ean emaniko 721/2008 apelazio-epaian zehaztu zuen prezioen berrikuspenaren ondorioz udalak eginiko likidazioa, 176.820,69 euro egiten duena. 
Epai hori lotuta dago kirol instalazio berriak egin dituen eraikuntza enpresak aurkeztutako erreklamazioarekin, Antsoaingo Udalaren 2005eko abenduaren 22ko ebazpenaren aurkakoa. Izan ere, ebazpen horrek 305.609,61 euroko zehapena ezartzen zion enpresari obren exekuzioan izaniko atzerapenarengatik. Ebazpen hori zuzenbidearen araberakoa dela deklaratu da.
VI.5 Inbentarioa-Ibilgetua
Udalaren ondasunen inbentarioa 1995ekoa da, eta gaurkotzeko dago.
Udal zerbitzuetako kostuak aztertzeko xedez, 2007an ibilgetuko kontuen zati bat analizatu zen, eta horrek bidea emanen luke 1995eko inbentarioa berrikusteko. 
Prozesu horrek 2008an jarraitu du, eta “Ibilgetu materialeko” (22.346.441 euro), “Ibilgetu ez-materialeko” (527.414 euro) eta “Herri-ondasunen” (15.730 euro) kontabilitate-kontuen osaketa zehatza lortzeko bidea eman du. 

“Azpiegiturak eta erabilera orokorrerako ondasunak” (35.977.293 euro) kontua analizatzeko zain dago.
Hona gure gomendioak:
· Udal ondasunen inbentarioaren eguneratze-prozesua burutzea. 
· Udal inbentarioa etengabe eguneratzeko bidea emanen duten prozedurak diseinatu eta aplikatzea, ibilgetuari buruzko dokumentazioa artxibatzeko eta altak eta bajak kontabilizatzeko prozedurak definituz eta ezarriz, kontu hauei aplikatzekoak zaizkien kontabilitate-irizpideen arabera.
VI.6 Diru-sarrerak

2008an aitorturiko eskubideek 12.536.775 euro egiten dute; ehuneko 41eko hazkundea izan da aurreko urtearekin alderatuta.
Zuzeneko eta zeharkako zergek guztira 2.577.405 euro egiten dute, hain zuzen ere aitorturiko eskubideen ehuneko 21. 2007. urteko datuekin alderatuta, zuzeneko zergek ehuneko 6 egin dute gora; zeharkako zergek –eraikuntza, instalazio eta obren gaineko zerga besterik ez dago–, berriz, ehuneko 34 egin dute behera.
Zergen laginari dagokionez, egiaztatu dugu oro har behar bezala kudeatzen direla, haiei buruzko araudian ezarritakoari jarraikiz likidatzen eta kobratzen direla, eta egokiro kontabilizatuta daudela.
Tasek eta bestelako diru-sarrerek 2.037.563 euro egin dute, eta diru-sarrera guztien ehuneko 16 egiten dute. 2007. urtearekin alderatuta, ehuneko 10 egin dute behera, zeren eta ekitaldi horretan aparteko diru-sarrera bat aitortu baitzen.
Udalak azterlan bat egin du 2008an emandako zerbitzuek izan dituzten kostuei buruz, eta horren emaitza izan da tasen eta prezio publikoen estalduraren bidezko maila, oro har, kostuaren azpitik dagoela.
Inbertsio errealak besterentzearen ondoriozko diru-sarrerek, 3.746.901 eurokoak, aitorturiko eskubideen ehuneko 30 egiten dute. Nabarmentzekoa da ST Unitateko 4. lursaila 3.600.000 euroren truke (BEZa kenduta) saltzearen ondoriozko diru-sarrera; zuzeneko besterentze bat zian da, enkante publikoaren prozeduraz gauzatutakoa 2004ko otsailean. Lizitazioaren  hasierako prezioa 3.505.912,68 eurokoa zen, eta eman gabe deklaratu zen lizitatzailerik ez zelako aurkeztu.
VI.7  Patronatuak
Gazte-Berriak Kirol eta Kultura Patronatuak 2008an 498.164 euroko diru-sarrerak izan ditu. Horietatik, ehuneko 66 ondasun arruntetan eta zerbitzuetan eginiko gastuei dagozkie eta ehuneko 32, berriz, langile gastuei. Diru-sarrerak 154.998 euro izan dira; ehuneko 88 tasen ondorioz eta gainerako ehuneko 12a transferentzia arrunten ondorioz.
Euskara Patronatuak 117.066 euroko gastuak eta 42.545 euroko diru-sarrerak dauzka. Horietatik gehienak udalak sorturiko transferentzietatik heldu dira.
Udalak erakunde autonomoen kontabilitatea kudeatzen du, organismo horiek kode organiko batez identifikaturik; hori dela eta, patronatu bakoitzaren defizita ekarpen bat da, udal zerbitzu bat balitz bezala.
Hona gure gomendioak:
· Zehaztea erakunde autonomoen benetako autonomia maila, eta aztertzea posible ote den horiek udal zerbitzu bihurtzea, efizientzia, eraginkortasun eta kontrol irizpideei jarraituz.
Gomendio honi dagokionez, udaleko Osoko Bilkurak, 2009ko urtarrilaren 28an, behin betiko onespena eman zion Antsoaingo Euskara Patronatua desegiteari.
VI.8 Hirigintza
2008an, udal planeko ondoko aldaketak gertatu dira:
· ST Unitateko 4. lursailerako zehaztutako erabileraren aldaketa xehakatu eta puntuala. 
· ST Unitateko C1 lursailaren (biderako lursaila da) lur azpiaren kalifikazio juridikoaren aldaketa.
Udalak aurkezturiko oroitidazkian –eranskinean ageri da–, aldaketa horiei buruzko informazioa ematen da eta zehaztasunak ematen dira hirigintza planeamenduaren garapenari eta exekuzioari buruz. Halaber, 2008ko abenduaren 31n eraikitzeko dauden lursailak aipatzen dira, bai eta ondokoak ere: lurzoruaren udal patronatuari dagozkion ondasunak, eraikitako babes ofizialeko etxebizitzak eta azkeneko ekitaldietan ondarearen eta hirigintza aprobetxamenduen besterentzearen ondorioz lortutako diru-sarrerei buruzko kontabilitate-informazioa.
Nahiz eta udalak bere planeamendua ez duen homologatu eta egokitu Lurraldearen Antolamendu eta Hirigintzari buruzko 35/2002 Foru Legeko zehaztapenetara, 2007. urteari buruzko fiskalizazio-txostenean adierazten zen bezala, udalak baieztatu zuen ezen udal-plan indarduna ia osoki exekutatu zela, “eta beraz, egokitzapena jardun gehienbat teorikoa litzateke, eragin praktikodun urratsa baino gehiago”. Hala ere, aurrera eramaten diren hirigintza-ekintzetan Lurraldearen Antolamendu eta Hirigintzari buruzko Foru Legeko zehaztapen horiek aintzat hartu beharko dira.
Dena den, 2009ko martxoaren 25ean, udalak erabaki zuen Antsoaingo udal dermioaren esparrurako udal plana berraztertzeko prozesuari ekitea.
VI.9 Gorabeherak
2008ko abenduaren 31n, honako erreklamazio judizial hauek dira nabarmengarriak:
· Kirol instalazio berriak eraiki dituen enpresaren erreklamazioa, eraikuntza-gabeziak konpontzeko obren ordezko exekuzioan eginiko gastuen likidazioaren aurkakoa; guztira, 362.256,87 euro dira.
· “Antzinako igerilekuak egitea” proiektua idatzi zuen arkitektoaren erreklamazioa, atzemandako eraikuntza-akatsak konpontzeko obren ordezko exekuzioan eginiko gastuen eta sorturiko kalte-galeren likidazioaren aurka; 366.174,39 euro egiten ditu.
Txosten hau eman da indarrean dagoen araudiak ezarritako izapide guztiak bete ondoren.
Iruñean, 2010eko otsailaren 5ean
Lehendakaria, Luis Muñoz Garde

